


foydalanilgan. Sharqda u “ilmi badi” nomi bilan rivojlangan hamda Mahmud Koshg“ariy va Alisher Navoiy
uni yuksak cho®qqiga olib chiqqan. Yevropada esa, stilistik vositalar milliy tillarning shakllanishi bilan ba-
diiy uslubning asosi sifatida qarala boshlangan. XIX asr oxiri va XX asr boshlariga kelib, stilistika ritorika-
dan ajralib chiqib, tilshunoslikning mustaqil tarmog‘iga aylangan. Sharl Balli esa shu zamonaviy lingvistik
stilistikaning otasi hisoblanadi. U stilistikani tilning hissiy-ckspressiv imkoniyatlarini o‘rganuvchi fan deya
ta’riflagan. Bugungi kunga kelib, stilistik vositalar nafaqat badiiy adabiyotda, balki OAV, siyosiy nutq va
media olamida ham yangicha ko‘rinishlarda rivojlanmogqda. Bular, kognitiv stilistika (stilistik vositalar
inson tafakkurining ganday ishlashini ko‘rsatuvchi vosita sifatida o‘rganadi) va pragmastilistika (vositalar-
ning o‘quvchi psixologiyasiga ta’sirini tahlil qiladi)dir. Shuni ayta olamizki, stilistik vositalar, ritiorkadan
(ishontirish san’ati) boshlanib, estetika (go‘zallik) orgali o°tib, bugun kognitiv tilshunoslikning (fikrlash
vositasi) muhim gismiga aylandi.

Tadqiqot metodologiyasi. Stilistik vositalar tasviriy ifoda vositalari deb ham yuritilib, u tilning ta’-
sirchanligini, jozibasini, rang-barangligini hamda mantiqiy quvvatini oshirish uchun ishlatiladigan maxsus
til birliklaridir. Ular yordamida muallif oz garashini, his-tuyg‘ularini va g‘oyalarini o‘quvchiga yanada
vorginroq yetkazadi. Boshqacha qilib aytadigan bo‘lsak, agar tilni biror taomga o‘xshatsak, stilistik vosita-
lar o‘sha taomga o‘zgacha ta’m va mazza beruvchi ziravorlarga qiyosdir.

Bir gancha olimlar stilistik vositalarga turlicha ta’riflar berganlar. Jumladan, sharq adabiyotshunos-
ligida stilistik vositalar “Ilmi bayon™ va “Ilmi bade” nomi bilan deb atalgan. Alisher Navoiy ularni shuncha-
ki bezak emas, balki ma’no va ruhning ko‘zgusi deb bilgan. Uning yozishicha, “so‘z san’atlari (tashbih, is-
tiora) ma’no kelinchagiga kiyitilgan go‘zal libos kabidir”.! Navoiy “Muhokamat ul-lug‘atayn™ asarida in-
son qalbiga so‘zning badiiy qudrati orqali yo°l topish mumkinligini ta’kidlaydi.

Tahlil va natijalar. Leksik stilistik vositalar — troplar ham deb yuritiladi. Bunda so‘zlar o°zining
to‘g‘ri ma’nosida emas, balki ko‘chma ma’noda qo‘llaniladi. Bular: metafora (Ikki narsa o‘rtasidagi o“x-
shashlikka asoslangan ko‘chish), epitet (narsaning belgisini badiiy bo*yoq bilan tasvirlash), mubolag‘a (ho-
disani o‘ta bo‘rttirib ko‘rsatish), jonlantirish (Jonsiz narsalarga insoniy xususiyat berish), istiora (yashirin
o‘xshatish asosida ma’no ko‘chishi).

G‘azal tahlilidan namunalami ko‘rib chiqsak: “Ul pari paykar ki, ko'nglumdin qaroru sabr olur...’

Bu Alisher Navoiy g*azali bo‘lib, unda metafora san’ati qo‘llanilgan. Bu misrada “Pari” metaforasi
ishlatilganki, u g*ayritabiiy go‘zalikka ega bo‘lgan afsonaviy mavjudotga giyoslanmogqda. Agar shoir ma’-
shuqgani to‘g‘ridan to‘g‘ri “go‘zal ayol” deb ta’riflasa, g‘azalning ma’noviy kuchi kamaygandek bo‘lishi
mumkin. Ingliz tiliga D.J Matthews quyidagicha tarjima qilgan: “7That fairy-faced one who robs my heart
of peace and patience...”.

“Pari” so‘zining ingliz tilida aniq ekvivalenti yo‘q, chunki “fairy” G*arb mifologiyasida biroz bosh-
gacha ma’noda keladi. Shu sababli tarjimon uni “fairy-faced” birikmasi orgali ifodalab, sharqona metafo-
rani saglab qolishga harakat qilgan. Agar u shunchaki “That beautiful woman”™ deb tarjima gilganida, leksik
stilistik vosita yo‘qolgan bo‘lar edi. “Firogingdin chekarman shundayin ohki, falak yondur...

G‘azallarda ko‘z yoshlari daryo bo‘lishi yoki ohi olamni kuydirishi kabi holatlar xosdir. Bu mubola-
g‘a san’atidir. Bu g*azal misrasi ham shu san’atning namunasidir. Agar “falak yondur” jumlasi “sky burns™
deb tarjima qgilinsa, ko‘rsatib berilmoqchi bo‘lgan ma’no ifodalana olmaydi. Stilistik vositani saqlash uchun
esa “My sighs set the heavens ablaze” singari kuchli ifoda qo‘llanishi lozim.

“Kaj boqib, gonim tugar har dam ul nargisi mast... "

Bu misrada istiora san’ati qo‘llanilgan bo‘lib, “nargisi mast” (mast nargis) — ma’shuganing ko‘zlari
nargis guliga o‘xshatilyapti. “Mast” tushunchasi bu misrada suzuk bogishni ifodalaydi. Tarjimada kelib
chigadigan muammo shuki, agar tarjimon bu misrani “Her eyes are like flowers” (Uning ko‘zlari gullarga
o‘xshaydi) deb talqin gilsa, tasvirning kuchi yo*qoladi. Shu sababli, leksik gatlamni saglash uchun tarjimon
[zzatulla Ahmedov “drunken narcissus eyes ” (mast nargis ko‘zlar) birikkmasidan foydalangan va kitobxonni
sharqona go‘zallik etalonini his gilishga imkon bergan.

Sintaktik stilistik vositalar — figuralar ham deb yuritiladi. Bunda so‘zning ma’nosi emas, balki gap-
ning qurilishi o‘zgaradi. Bular: inversiya (Gapdagi odatdagi so‘z tartibining buzilishi), ritorik so‘roq (Javob
talab gilinmaydigan, fagat fikmi ta’kidlash uchun beriladigan savol), Antiteza (Zidlash), ya'ni, qarama-qar-
shi tushunchalarni yonma-yon qo‘llash san’atidir.

